
C’è-st-insi… 
 

Lès bias djoûs, totes lès longuès gnûts 

Qui lès saîsons mougnenut sins brût, 

Lès djon.nes n’ènn’ont d’ cure qwè do timps 

Qu’i passenut cwèys d’lé leûs parints. 

 

Èt quand vint l’eûre di lèver l’ camp, 

On n’î côpe nin, lès pa èt man, 

Qui l’s-èfants, curieûs, èvolenut 

Dizeû l’ rôye qui l’ têre a tindu. 

 

Mins, il ont bau r’trosser leûs mantches, 

Mwints côps il auront l’ keûr qui son.ne 

Po l’ sov’nance do timps qu’ ‘l èstin.n’ djon.nes. 

